
Transcription du poeme

TexteL’espoir m’ennuye & sans fin me tourmente
Consideré qu’en vous n’ay nulle attente
Pour me donner nul asseuré plaisir

Par quoy j'en ay en moi tel desplaisir

Que je ne voy chose qui me contente.
Aucuneffoys ma bouche rit, et chante

Et puis mon cueur en souspirant lamente
Apres que j'ay pensé a tout loisir.

L’espoir m’ennuye.

Cuidant tousjours poursuyvre mon entente
J’ay attendu passer le vent qui vente

Et n’ay voulu aultre pary choisir

Mais je ne puys assouvyr mon desir
Jusques ad ce que vous voye presente
L’espoir m’ennuye.

